
GOUVÈNÈ CUOMO ANONSE BAUSCH + LOMB PRAL ENVESTI $106 MILYON DOLA POU AGRANDI 

KAPASITE MANIFAKTI VÈ-KONTAK NAN ROCHESTER 

 

Envestisman enpòtan sa a pral konsève plis pase 1.000 djòb, epi l ap kreye 100 nouvo djòb 

 

Jodi a, Gouvènè Andrew M. Cuomo te anonse Bausch + Lomb, yon konpayi Valeant Pharmaceutical 

International Inc., pral agrandi manifakti debaz li ak sèvis distribisyon li nan Rochester, epitou yo pral 

envesti $106 milyon dola pou agrandi kapasite li pou yon nouvo liy mak vè-kontak. Desizyon konpayi an 

pral ede konsève 1,050 djòb nan rejyon Finger Lakes epi sa pral kreye yon lòt 100 nouvo djòb. 

 

“Desizyon Bausch + Lomb pou miltipliye biznis manifakti vè-kontak li pa twa nan Rochester se yon bon 

jan nouvèl pou Vil la ak tout rejyon an. Sa pral pote plis pase $100 milyon dola nan nouvo envestisman 

nan ekonomi lokal la, pandan l ap ede konsève plis pase 1000 djòb anplis kreyasyon 100 nouvo pòs 

travay. Anons enteresan sa a ap montre tou kalite mendèv Rochester ak apèl Vil la kòm yon kote pou 

biznis grandi ak pwospere. Leta te travay san pran souf pou asire filyal biznis Bausch + Lomb sa a grandi 

isit la nan Rochester, epi nouvèl jodi a se yon kontinyasyon travay nou pou kreye djòb ak sipòte kwasans 

ekonomik nan tout rejyon an.” 

 

J. Michael Pearson, Prezidan ak Direktè Jeneral Valeant, di konsa, “Biwo Gouvènè a te enpòtan anpil nan 

kreye yon pake serye ki te bay Valeant prim ankourajman pou devlope liy manifakti yo nan Rochester. 

Nou kontan paske nou kapab konsantre pwodiksyon nouvo vè-kontak silikòn idwojèl nou nan Rochester, 

anplis pwodui matirite pasyan yo ak doktè yo ap kontinye sipòte. “ 

 

Pwojè Bausch + Lomb gen ladan enstalasyon de nouvo liy manifakti dènye modèl pou pwodiksyon vè-

kontak. Li gen ladan yon gwo kantite modènizasyon bilding andedan ak nouvo diplis nan enfrastrikti a. 

Pwodui kontak Bausch + Lomb ki la deja gen plis pase 20 tan, avèk yon liy ki gen prèske 30 ane. Yon 

desizyon pou mete nouvo liy manifakti sa a deyò peyi a te ka lakòz pèt imedyat apeprè 300 djòb nan 

manifakti men, sa ki pi enpòtan ankò, sa te ka kreye premye faz yon demenajman posib ak konplè 

operasyon Bausch + Lomb deyò zòn nan.  

Pake prim ankourajman leta gen ladan yon sibvansyon Empire State Development (ESD) pou $5,8 milyon 

dola ak apeprè $6,2 milyon dola nan kredi fiskal Pwogram Excelsior Job ki baze sou pèfòmans nan eta a 

pou kapab gen angajman envestisman ak kreyasyon djòb Bausch + Lomb pwopoze a. Yo te bay pake 

prim ankourajman lokal yo.  

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Desizyon Bausch & Lomb pou asosye avèk eta New York pou konsève epi kreye djòb se yon gwo vòt 

konfyans nan zòn Rochester ak yon gwo viktwa pou mendèv Rochester yo ak pou 100 nouvo travay 

manifakti yo pral anboche a. Nou di mèsi pou Monroe County IDA, the City of Rochester and Rochester 

Gas and Electric (RG&E)/Iberdrola USA pou kolabore avèk nou nan efò sa a epi pou bon jan sipò yo.” 

 

Rochester Gas & Electric (RG&E) pran angajman pou bay $1 milyon dola nan èd sibvansyon pou 

amelyorasyon enfrastrikti elektrik, plis apeprè $70.000 dola nan amelyorasyon efikasite enèji. 

 

Mark S. Lynch, prezidan NYSEG ak RG&E, di konsa, “Lè nou pote djòb manifakti nan New York sa 

enpòtan anpil pou ekonomi eta a epi RG&E fyè pou patisipe nan nouvo opòtinite sa a. Pwojè sa a nan 

Rochester se yon premye egzanp rezon ki fè RG&E gen pwogram devlopman ekonomik – pou sipòte 

envestisman kapital epi pou kreye djòb nan pati nò New York.” 

 

Enfòmasyon sou Bausch + Lomb 

Bausch + Lomb, yon konpayi Valeant Pharmaceuticals International, Inc., se yon òganizasyon mondyal 

sante zye ki konsantre sèlman sou pwoteksyon, amelyorasyon ak reparasyon vizyon moun. Biznis debaz 

Bausch + Lomb gen ladan pwodui famasetik oftalmik, vè-kontak ak pwodui antretyen vè-kontak, ak 

aparèy chirijikal oftalmik ak enstriman. Bausch + Lomb ap devlope sou plan mondyal manifakti epi l ap 

vann youn nan pòtfolyo pwodui ki pi jeneral nan endistri a, ki disponib nan plis pase 100 peyi. 

